
          

 

ᑐᓴᕋᑦᓭᑦ ᑐᓴᕐᑕᐅᑲᐱᒋᐊᓖᑦ 

 

ᐊᕿᒡᒋᐅᔮᓗᐃᑦ ᐊᒻᒪᓗ ᕼᐋᒻ ᓂᐅᕕᐊᑦᓭᑦ ᐊᑭᑭᓪᓕᑎᕐᓯᒪᔪᑦ ᓄᓇᕕᒻᒥ ᓄᓇᓕᓐᓂ 

 

ᑰᑦᔪᐊᖅ, ᑯᐯᒃ, ᑎᓯᒻᐱᕆ 16, 2019 – ᑎᓯᒻᐱᕆ 31, 2019 ᑎᑭᓪᓗᒍ ᓂᕿᓄᑦ ᐊᒻᒪᓗ ᐊᓯᖏᓐᓄᑦ ᓂᐅᕕᐊᒍᒋᐊᖃᓲᓄᑦ 

ᐃᑲᔪᕐᓯᐅᑎᖓᑕ ᐊᑖᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (ᑫᐋᔩᑉ) ᐊᒻᒪᓗ ᒪᑭᕝᕕᒃ ᑯᐊᐳᔦᓴᐅᑉ, ᓄᓇᕕᒻᒥᐅᑦ ᐃᓗᐃᒃᑲᓂᒃ 

ᐊᕿᒡᒋᐅᔮᓗᓐᓂᒃ ᐊᒻᒪᓗ ᕼᐋᒻᒪᓂᒃ (ᐅᖁᒣᓐᓂᖏᑦ ᐃᒣᓪᓗᐊᑐᑦ ᐅᖓᑖᓅᕐᑐᓂᒃ 2.5 kg) ᓂᐅᕐᕈᑎᑦᓴᐅᓱᑎᒃ ᓄᓇᓕᓐᓂ 

ᓂᕿᓂᒃ ᓂᐅᕕᕐᕕᓂ ᓂᐅᕕᕈᓐᓇᖃᑦᑕᓚᖓᓕᕐᑐᑦ ᐊᑭᑭᓪᓕᒋᐊᕐᓯᒪᑎᓪᓗᒋᑦ ᖁᑉᐸᓕᒫᖏᓐᓄᑦ. ᐱᑦᔪᑎᖃᓚᖓᔪᖅ ᑕᒪᑐᒪ 

ᑌᒣᓕᖓᓚᖓᓂᖓ ᖁᕕᐊᓱᕝᕕᒥ ᓂᕆᖃᑎᒌᒍᑎᑦᓭᑦ ᓄᓇᕕᒻᒥ ᓄᓇᓖᑦ ᐊᑭᓂᑦᓴᐅᓂᕐᓴᐅᖁᔭᐅᓂᖏᑦ ᖁᕕᐊᓱᕝᕕᒥ 

ᓂᕆᖃᑎᒌᓐᓂᖃᖃᑦᑕᓂᖏᓐᓂ.  

 

“ᐃᓅᒐᓱᐊᕐᓂᐅᑉ ᐊᑭᖏᑦ ᓄᓇᓕᓕᒫᓂ ᑮᓇᐅᔭᕐᑐᒪᕆᒍᓐᓇᑐᑦ ᐊᒻᒪᓗ ᐱᒻᒪᕆᐅᓕᕐᓱᓂ ᐊᑭᑭᓪᓕᑎᕐᓯᒪᑎᑦᓯᒋᐊᒥᒃ 

ᐃᓚᒌᑦ ᐊᔪᕐᓴᓗᐊᖕᖑᐊᑐᑦ ᐱᑦᔪᑎᒋᓗᐊᕐᓗᒋᑦ. ᐊᑦᑐᑕᐅᓐᓇᒪᑦ ᐃᑲᔪᕐᓯᔭᐅᒋᐊᒥᒃ ᓇᑯᕐᓴᓲᒍᒧᑦ ᖁᕕᐊᓱᕝᕕᐅᑎᓪᓗᒍ 

ᐊᑐᐃᓐᓇᕈᕐᑎᓯᓲᒍᒻᒥᒐᑦᑕ ᑲᑎᖃᑎᖃᓚᖓᓂᑦᑎᓂᒃ ᐃᓚᑦᑎᓂᒃ ᐊᒻᒪᓗ ᐃᓚᓐᓈᑎᓂᒃ" ᓚᓚᐅᕐᑑᒃ ᑫᐋᔩᑉ 

ᑐᑭᒧᐊᑦᑎᓯᔨᖓ ᔨᐊᓂᕙ ᒪᓂᒃ ᐊᒻᒪᓗ ᒪᑭᕝᕕᑯᑦ ᐊᖓᔪᕐᖄᖓ ᓵᓕ ᒍᐊᑦ.  

 

ᑐᕌᒐᖏᑦ ᓂᕿᓄᑦ ᐊᒻᒪᓗ ᓂᐅᕕᐊᕆᒋᐊᖃᓲᓄᑦ ᐃᑲᔪᕐᓯᐅᑎᐅᑉ ᐃᓚᓖᑦ ᐱᕙᓪᓖᓯᒪᒋᐊᒥᒃ ᐃᓗᓯᕐᓱᓇᕐᑐᓂᒃ 

ᓂᕆᒋᐊᖃᕐᓂᓂᒃ ᐊᒻᒪᓗ ᐊᑭᑭᓪᓕᑎᕆᓯᒪᓂᕐᒥᒃ ᐊᒥᓱᓂᒃ ᑭᖕᖒᒪᓇᓲᓂᒃ ᓂᐅᕕᕐᕕᓂᑦ ᓂᐅᕕᐊᕆᔭᐅᒋᐊᖃᓲᒍᑦᓱᑎᒃ 

ᐊᒻᒪᓗ ᐃᓪᓗᓂ ᐊᑐᕐᑕᐅᒋᐊᖃᓲᓂᒃ. ᑮᓇᐅᔭᖃᕐᑎᑕᐅᔪᖅ ᓄᓇᕕᒻᒥ ᓂᐅᕕᐊᑦᓭᑦ ᐊᑭᖏᓐᓂᒃ ᐊᑭᑭᓪᓕᑎᕆᓯᒪᐅᑎᒃ ᑯᐯᑉ 

ᑲᕙᒪᖓᓄᑦ ᒪᓕᑦᓱᒍ ᐊᖏᖃᑎᖃᕈᑎᒃ ᐊᑎᓕᐅᕐᕕᐅᓯᒪᔪᖅ ᑖᒃᑯᓄᖓ ᒪᑭᕝᕕᑯᓐᓄᓗ ᐊᒻᒪᓗ ᑫᐋᔩᒧᑦ. ᑐᑭᓯᒋᐊᓪᓚᕈᒪᔪᑦ 

ᐃᓘᓐᓀᓂᒃ ᐱᖓᓲᔪᕐᑐᓂᒃ ᓄᓇᕕᒻᒥ ᐃᓅᒐᓱᐊᕐᓂᐅᑉ ᐊᑭᖏᓐᓂᒃ ᐃᑯᓪᓚᑎᕆᓯᒪᐅᑎᓂᒃ, ᑕᑯᒐᓱᐊᕈᓐᓇᑐᑦ ᖃᕆᑕᐅᔭᒃᑯᑦ 

ᐅᕗᖓ  (ᐊᓪᓚᓗᒍ ᒫᓂ) 

ᓄᐃᑕᔪᑦ: 

 

ᕃᐋᓪ ᓭᑫ ᕗᐃᓕᐊᒻ ᑕᒍᓐᓈᖅ 

ᑐᓴᐅᒪᐅᑎᓕᕆᓂᕐᓂᒃ ᑲᒪᔨᒻᒪᕆ ᑐᓴᐅᒪᐅᑎᓕᕆᓂᕐᓂᒃ ᑲᒪᔨᒻᒪᕆ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᒪᑭᕝᕕᒃ ᑯᐊᐳᔦᓴᓐ 

media@krg.ca | rseguin@krg.ca wtagoona@makivik.org 

819-964-2925 ext. 2358 819-964-2961  

 

. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ ᐯ ᐊᒻᒪᓗ ᑯᐯᑉ 

ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 55 ᖁᓛᓂ ᐱᑦᔪᑎᒋᓗᒋᑦ 

ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, ᐱᓇᓱᒋᐅᕐᓴᑎᑦᓯᓂᖅ, 

ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓀᒍᑎᓕᐅᕐᓂᖅ, 

ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

 

ᒪᑭᕝᕕᒃ ᐱᕙᓪᓕᐊᓂᓕᕆᓂᕐᓄᑦ ᑯᐊᐳᔦᓴᐅᕗᖅ ᑎᓕᔭᐅᒪᒍᑎᖃᕐᓱᓂ ᐊᐅᓚᑦᓯᓂᕐᓂᒃ ᕿᒻᒪᖁᑎᑦᓴᖃᕐᓂᓄᑦ ᑮᓇᐅᔭᖁᑎᖏᓐᓂᒃ 

ᓄᓇᕕᒻᒥᐅᑦ ᐃᓄᐃᑦ ᒪᓂᔭᐅᓯᒪᔪᓂᒃ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ ᐊᖏᖃᑎᒌᒍᑎᒧᑦ. ᒪᑭᕝᕕᑯᑦ ᐱᓇᓱᒐᖏᑦ ᐃᓚᖃᕐᐳᑦ 

ᐊᐅᓚᑦᓯᓂᕐᒥᒃ ᐊᒻᒪᓗ ᕿᑐᕐᖏᐅᑐᑦᓴᓕᐅᕐᓂᓂᒃ ᑖᒃᑯᓂᖓ ᑮᓇᐅᔭᓂᒃ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ ᒪᑭᑕᒐᓱᐊᕐᓂᑎᒍᑦ 

ᐱᕈᕐᐸᓕᐊᓂᕐᒥᒃ ᐃᑲᔪᕈᑎᒋᓗᒋᑦ ᓄᐃᑎᕐᑕᐅᓂᖏᑦ ᐃᓄᐃᑦ ᐃᖏᕐᕋᑎᑕᖏᑦ ᑮᓇᐅᑦᔭᕋᓱᐊᕐᕖᑦ ᓄᓇᕕᒻᒥ. ᒪᑭᕝᕕᑯᑦ 

ᐱᕙᓪᓖᑎᑦᓯᒋᐊᕐᑏᑦ ᐊᓯᐅᑎᑦᓯᑌᓕᓂᕐᒥᒃ ᐃᓄᐃᑦ ᐃᓗᒡᒍᓯᖓᓂᒃ ᐊᒻᒪᓗ ᐅᖃᐅᓯᖓᓂᒃ ᐊᒻᒪᓗ ᐃᓗᓱᕐᓯᓂᖏᓐᓂᒃ, 

ᐃᓱᕐᕆᓂᖏᓐᓂᒃ, ᐊᔪᕐᓴᑎᑕᐅᑦᑌᓕᓂᖏᓐᓂᒃ, ᐊᒻᒪᓗ ᐃᓕᓴᕐᓂᖏᓐᓂᒃ ᐃᓄᐃᑦ ᓄᓇᓕᒥᓃᑦᑐᑦ. 

 

 

 


